
агрохимияи АИКТ
Дастгириҳои  технологӣ  ба  Институти  хокшиносӣ  ва  агрохимияи
АИКТ

Боиси ифтихор аст, ки Ҳукумати Ҷумҳурии Тоҷикистон пайваста
барои рушду пешрафти соҳаҳои гуногуни кишвар кӯшиш намуда,
ҷиҳати сари вақт бартараф намудани мушкилотҳои соҳа таваҷҷӯҳи
хосса зоир менамояд.

Бо дастгирии Ҳукумати Ҷумҳурии Тоҷикистон тавассути Муассисаи
давлатии  “Рушди  соҳибкорӣ  дар  соҳаи  кишоварзӣ”  дар  доираи
компоненти  3,2-и  лоиҳаи  “Баланд  бардоштани  устувории
кишоварзӣ” барои сари вақт ва бо сифати баланд омода намудани
маълумотҳои ташхиси хоку растанӣ ва дигар кори мутахассисони
соҳа санаи 8 ноябри соли ҷорӣ 7 адад компютер ва 7 адад
принтери  муосир  ба  озмоишгоҳи  Институти  хокшиносӣ  ва
агрохимияи  Академияи  илмҳои  кишоварзӣ  Тоҷикистон  дастрас
гардонида шуд.

Қобили зикр аст, ки соли гузашта аз ҷониби Муассисаи давлатии
«Рушди  соҳибкорӣ  дар  соҳаи  кишоварзӣ»  дар  доираи  лоиҳаи
«Баланд бардоштани устувории кишоварзӣ» намои пурраи беруна,
сақфи  (болопӯш)  бино  ва  толори  маҷлисгоҳи  бинои  Институти
хокшиносӣ  ва  агрохимияи  АИКТ  -ро  бо  тарҳи  наву  замонавӣ
таъмири копиталӣ намуда ба истифода дода шуд.

Аз ин иқдоми нек масъулин ва роҳбарияти Институт изҳори сипос
намуда, кӯшиш менамоянд, ки дар оянда низ барои боз ҳам рушди
соҳаи кишоварзӣ саҳмгузор бошанд.

Табрикоти директори МД “Рушди
соҳибкорӣ  дар  соҳаи
кишоварзӣ”  бахшида  ба  30  —
солагии  Конститутсияи
Ҷумҳурии Тоҷикистон
Табрикоти директори Муассисаи давлатии “Рушди соҳибкорӣ дар
соҳаи кишоварзӣ” муҳтарам Далер Сатторӣ Абдумансур бахшида
ба 30 — солагии Конститутсияи Ҷумҳурии Тоҷикистон

«Халқе, ки дар замираш тухми бунёдкорӣ ва созандагӣ сабз
шудааст, ба ояндаи нек умед баста метавонад. Конститутсияи
кишвари мо аз замири халқ рӯида, моро ба ояндаи неку обод

раҳнамоӣ мекунад». Эмомалӣ Раҳмон
Ҳамкорони азиз ҷашни сиюмин солгарди Конститутсияи Ҷумҳурии
Тоҷикистонро бароятон самимона табрик менамоям.

Конститутсия  кафолати  ҳуқуқу  озодиҳои  инсон  буда,  асоси
пойдории ҷомеа ва давлат ба ҳисоб меравад.

Конститутсияи Ҷумҳурии Тоҷикистони соҳибистиқлол санади олии
ҳуқуқест,  ки  дар  қатори  дигар  арзишҳо,  инсон  ва  ҳуқуқу
озодиҳои ӯро арзиши олӣ эълон карда, ҳамзамон омилҳои иҷтимоию
иқтисодӣ ва сиёсати ҷамъиятро муайян менамояд.

Арзиши волои Конститутсия боз дар он зоҳир мегардад, ки он
ҳамчун неруи тавонои ҳуқуқӣ консепсияи муосири ҳуқуқҳои фитрии
инсонро,  ки  табиатан  ба  ӯ  хос  мебошад,  мустаҳкам  намуда,
ӯҳдадории  давлатро  оид  ба  эътироф,  риоя  ва  ҳифзи  ҳуқуқу
озодиҳои инсон ва шаҳрванд муқаррар менамояд.
Конститутсия, ин санади сарнавиштсоз барои таъмини сулҳу субот
ва  Ваҳдати  миллӣ  замина  гузошт  ва  омили  асосии  кафолати
устувории ҳаёти сиёсии ҷомеаи Тоҷикистон гардид.

Боиси ифтихор ва сарфарозист, ки таҳти роҳбарии хирадмандонаи
Асосгузори  сулҳу  ваҳдати  миллӣ,  Пешвои  миллат,  Президенти
Ҷумҳурии  Тоҷикистон  муҳтарам  Эмомалӣ  Раҳмон  Тоҷикистони
соҳибистиқлол ба дастовардҳои назаррас ноил гардида, мардуми
он дар як фазои сулҳу субот, ваҳдату ягонагӣ ва дар руҳияи
якдигарфаҳмӣ умр ба сар мебаранд.

Конститутсия  ҳамчун  шиноснома  миллату  давлатро  дар  арсаи
дохилӣ  ва  байналмилалӣ  муаррифӣ  мекунад.  Конститутсияи
Ҷумҳурии Тоҷикистон, ки имрӯз мо 30 — солагии қабули онро ҷашн
гирифта истодаем, қонунест, ки нисбати ҳамаи санадҳои меъёрии
ҳуқуқӣ бартари дошта, дар он тамоми самтҳои дохилию хориҷии
ватани азизамон дарҷ шудааст. Ин муҳлат барои таърих тӯлонӣ
набошад ҳам, дар ин муддат Қонуни асосӣ аз имтиҳони ҷиддии
ҳаёт гузашт.

Омили асосие, ки барои қабул намудани Конститусияи нав замина
гузошт,  мустақил  ва  соҳибихтиёр  эълон  гардидани  Ҷумҳурии
Тоҷикистон мебошад. Тоҷикистонро лозим омад, ки барои муқаррар
намудани асосҳои сохтори конститутсионии давлат ва гузаштан ба
муносибатҳои сифатан нави ҳаёти сиёсӣ, иқтисодӣ ва иҷтимоӣ



қонуни асосии нав қабул кунад, то тавонад ин муносибатҳоро дар
шакли нав ва бо диди нав танзим намояд.

Конститутсияи  амалкунанда,  дар  муқоиса  аз  дигар
конститутсияҳои  собиқ  аввалин  шуда  асосҳои  сохтори  сиёсӣ,
иқтисодӣ ва иҷтимоии кишварро пурра дар шакли нав муқаррар
кард  ва  роҳи  минбаъдаи  инкишоф  ва  пешрафти  ҷомеаи  навини
Тоҷикистонро  муайян  кард.  Аз  вақти  қабул  намудани
Конститутсияи Ҷумҳурии Тоҷикистон то имрӯз дар самти сиёсиву
иқтисодӣ ва иҷтимоиву фарҳангии ватани азизамон дигаргуниҳои
куллӣ ба вуқӯъ омада истодааст.

Бояд гуфт, ки Конститутсия хусусияти миллӣ дорад, зеро он ба
иродаи мардуми сарбаланди кишвар қабул гардида, дар он ҳуҷҷати
муҳим суннатҳои таърихии давлатдорӣ ва ғояҳои инсондӯстонаи
халқи фарҳангсолори тоҷик инъикос ёфтааст.

Вазъи мураккаби сиёсии баъзе минтақаву давлатҳои ҷаҳон бори
дигар ҳар як фарди ҷомеаро водор месозад, ки қадру манзалати
зиндагисози  сулҳу  оромиро  хуб  дарк  намуда,  дар  доираи
Конститутсия  ва  қонунҳо  ба  хотири  ободиву  пешрафти  Ватани
маҳбубамон талош варзем.

Конститутсияи  Тоҷикистони  соҳибистиқлол,  ки  ба  шарофати
шуҷоати сиёсиву маърифати баланди ҳуқуқии мардуми шарафманд ва
сулҳдӯсту тамаддунофар ҳамчун санади тақдирсози таърихӣ қабул
гардидааст, истиқлолияти давлатии моро аз лиҳози ҳуқуқӣ расмӣ
гардонид  ва  Тоҷикистонро  ба  оламиён  ҳамчун  давлати
соҳибихтиёру  ҳуқуқбунёд,  демокративу  дунявӣ  ва  пешбарандаи
сиёсати  сулҳҷӯёна  муаррифӣ  намуд.  Ҷамъияте,  ки  одамони  он
дорои маърифати баланди ҳуқуқӣ мебошанд, пайваста аз ҳуқуқҳои
конститутсионии худ дифоъ менамоянд ва сатҳи зиндагии онҳо низ
баланд мебошад.

Ҳамкорони  гиромиқадр  ҳамаи  Шумо  ва  дар  симои  Шумо  кулли
мардуми шарифи Тоҷикистонро бо сиюмин солгарди Конститутсияи
Ҷумҳурии  Тоҷикистон  самимона  табрик  намуда,  бароятон
сиҳатмандиву сарбаландӣ, рӯзгори осуда ва барои Тоҷикистони



биҳиштосоямон сулҳу суботи ҷовидонаро таманно дорам.

Ҷаласаи  ҷамъиятӣ  оид  ба
сохтмони  маркази
агрологистикӣ  дар  ноҳияи  Ҷ.
Балхӣ
Ҷаласаи ҷамъиятӣ оид ба сохтмони маркази агрологистикӣ дар
ноҳияи Ҷ. Балхӣ

Ҳафтаи  сипаригардида  дар  толори  мақомоти  иҷроияи  ҳокимияти
давлатии  ноҳияи  Ҷ.Балхӣ  мутахассисони  масоили  экологӣ  ва
иҷтимоии  Муассисаи  давлатии  “Рушди  соҳибкорӣ  дар  соҳаи
кишоварзӣ”  дар  доираи  лоиҳаи  “Баланд  бардоштани  устувории
кишоварзӣ”  бо  иштироки  намояндагони  Ширкати  лоиҳакаш  “Барс
Консалтинг”,  намояндагони  мақомот  дар  маҳал  ва  тарафҳои
манфиатдор  ҷаласаи  ҷамъиятӣ  оид  ба  сохтмони  маркази
агролагистикӣ  баргузор  гардид.

Дар рафти ҷаласа мутахассисони масоили экологӣ ва иҷтимоии
муассиса Мусамиров Маҳмадсодиқ ва Раҳматова Раъно тавассути
рӯнамо (презентатсия) оид ба тартиб додани нақшаи идоракунии
муҳити  зист  ва  масоили  иҷтимоии  пудратчӣ  ҳангоми  рафти
сохтмони маркази агрологистикӣ бо назардошти фикру мулоҳиза ва
пешниҳодҳои тарафҳои манфиатдор, натиҷаҳои арзёбии таъсир ба
муҳити  зист,  ҳамчунин  тибқи  талаботи  стандартҳои  экологию
иҷтимоии Бонки ҷаҳонӣ, бехатарӣ ҳангоми гузаронидани корҳои
сохтмонӣ ва риояи талаботи Қонунгузории Ҷумҳурии Тоҷикистон
маълумоти саҳеҳро манзури иштирокчиён гардониданд.

Сипас дар рафти ҷаласа пурсишу посух сурат гирифта, масъулини

соҳа моҳияти сохтмони маркази агрологистикӣ ва манфиати онро
ба аҳолии кишвар пешниҳоди ҳозирин гардонид.

Дар фарҷоми ҷаласа иҷрокунандаи вазифаи муовини раиси ноҳияи
Ҷ.Балхӣ  Ғуломов  Ҷамолиддин  иброз  дошт;  “Мо  аз  дастгириҳо
пайвастаи  Ҳукумати  Ҷумҳурии  Тоҷикистон  ҷиҳати  дастрасии
кишоварзон  бо  тухмиҳои  хушсифати  зироатҳои  кишоварзӣ,
техникаҳои  муосири  хурду  бузург  ва  мошинолотҳои  муосири
кишоварзӣ  қаноатманд  буда,  изҳори  сипос  менамоем.  Ҳамчунин
иқдоми нави барнома, сохтмони МАЛ, ки яке аз масъалаи муҳим
барои амалӣ гардидани яке аз ҳадафҳои кишвар “Таъмини амнияти
озуқаворӣ” аст ҳамаҷониба ва якдилона дастгирӣ менамоем.

 



Мониторинги ҳолати кишти пиёз
дар  хоҷагиҳои  осебпазири
ҷумҳурӣ
Мониторинги ҳолати кишти пиёз дар хоҷагиҳои осебпазири ҷумҳурӣ

Рушди соҳаи кишоварзӣ яке аз самтҳои афзалиятноки Ҳукумати
ҷумҳурии Тоҷикистон ба ҳисоб рафта, аҳолиро бо озуқа, саноатро
бо  ашёи  хом  ва  беҳдошти  вазъи  иқтисодии  мардуми  кишварро
таъмин менамояд.

Бо дастгирии Ҳукумати Ҷумҳурии Тоҷикистон Муассисаи давлатии
“Рушди  соҳибкорӣ  дар  соҳаи  кишоварзӣ”  дар  доираи  лоиҳаи
“Баланд  бардоштани  устувории  кишоварзӣ”  ҳамасола  якқатор
тухмиҳои хушсифатро аз дохил ва хориҷи кишвар барои баланд
бардоштани  ҳосилнокии  зироатҳои  кишоварзӣ,  таъмини  амнияти
озуқаворӣ  ба  хоҷагиҳои  деҳқонии  ниёзманди  ҷумҳурӣ  дастрас
менамояд.

Соли ҷорӣ мутахассисони Муассисаи давлатии “Рушди соҳибкорӣ
дар соҳаи кишоварзӣ” шурӯъ аз санаи 13.09.2024 ба миқдори
7,200 тонна тухмии хушсифати пиёзро (навъҳои Сейҳан — 1,2
тонна, Албени — 3 тонна ва Хазар — 3 тонна) аз Ҷумҳурии Туркия
ворид карда, тибқи нақша ба 1209 хоҷагиҳои ниёзманди ҷумҳурӣ
ва муассисаҳои илмии кишоварзӣ дастрас намуда буданд.

Бо  мусоид  омадани  боду  ҳаво  кишоварзон  мамлакат
(баҳрагирандагони лоиҳа) кишти пиёзро сари вақт ба роҳ монда,
айни ҳол нашъунамои он дар саҳро хело хуб мебошад. Дар рафти
мониторинг  мутахассисони  соҳа  мушоҳида  намуданд,  ки  ҳолати
нашъунамои он хуб буда, дар ҳолати риояи агротехникаи парвариш
ҳосили дилхоҳ ба даст меоранд.

Ташрифи ҳайати Миссияи Бонки
ҷаҳонӣ ба вилояти Суғд
Ташрифи ҳайати Миссияи Бонки ҷаҳонӣ ба вилояти Суғд

Рӯзҳои 29-30 октябри соли ҷорӣ ҳайати Миссияи Бонки ҷаҳонӣ ба
шаҳру ноҳияҳои вилояти Суғд сафари корӣ анҷом доданд.

Дар рафти сафари корӣ сараввал бо муовини раиси вилоят оид ба
иқтисод Анвар Ёқубӣ мулоқоти корӣ анҷом дода шуд.

Зимни  мулоқот  муовини  раиси  вилоят  оид  ба  корҳои  таъмиру
азнавсозии иншооти кишоварзӣ, дастрасии баҳрагирандагони лоиҳа
бо тухмиҳои хушсифату дорои сетификати зироатҳои кишоварзӣ,
мустаҳкам намудани баззаи модиву техникии хоҷагиҳои ниёзманду
тухмипарвар ва бунёди маркази агрологистикӣ дар минтақаи озоди
иқтисодии  вилоят  ибрози  андеша  намуда,  ба  намояндаи  Бонки
ҷаҳонӣ  ва  роҳбари  Муассисаи  давлатии  “Рушди  соҳибкорӣ  дар
соҳаи кишоварзӣ” ҷиҳати ҳамкории пайваста доир ба рушди соҳаи

кишоварзӣ изҳори сипос намуданд.

Сипас ҳайати корӣ дар рафти сафар аз хоҷагиҳои тухмипарварии
ба номи Саидхӯҷа Урунхӯҷаев, х/д “Яккатут”-и н.Ҷ.Расулов ва
якчанд хоҷагиҳои тухмипарвару ниёзманди вилоят дидан намуда,
бо роҳбарони хоҷагиҳо (баҳрагирандагони лоиҳа) вохӯрӣ баргузор
намудан.

Дар рафти вохӯрӣ кишоварзон аз дастгириҳои пайвастаи Ҳукумати
Ҷумҳурии Тоҷикистон ва Бонки Умумиҷаҳонӣ ҷиҳати рушди соҳа
кишоварзӣ изҳори сипос намуда, барои боз ҳам баланд бардоштани
ҳосилнокии  зироатҳои  кишоварзӣ  ба  масъулин  мушкилиҳои
пешомадаро  пешниҳод  намуданд.

Пас  аз  вохӯрӣ  тибқи  нақша  ҳайати  Миссияи  Бонки  ҷаҳонӣ  аз
минтақаи  озоди  иқтисодии  вилоят,  ки  дар  он  маркази
агрологистикӣ бунёд мегардад дидан намуда, ба шахсони масъул
ҷиҳати бо сифат ва сари вақт бунёди он машваратҳои судманди
корӣ доданд.



 

Корҳои  таъмиру  бозсозӣ  дар
Корхонаи  воҳиди  давлатии
“Навъҳои  тухмии  сабзавоти
Тоҷикистон”
Корҳои таъмиру бозсозӣ дар Корхонаи воҳиди давлатии “Навъҳои
тухмии сабзавоти Тоҷикистон”

Бо дастгирии Ҳукумати Ҷумҳурии Тоҷикистон Муассисаи давлатии
“Рушди  соҳибкорӣ  дар  соҳаи  кишоварзӣ”  дар  доираи  лоиҳаи
“Баланд бардоштани устувории кишоварзӣ” якқатор биноҳои илмию
таълимии ниҳодҳои Вазорати кишоварзии Ҷумҳурии Тоҷикистон ва
Академияи  илмҳои  кишоварзии  Тоҷикистонро  давра  ба  давра
таъмиру азнавсозӣ менамояд.

Муассиса дар доираи компоненти якуми лоиҳаи “Баланд бардоштани
устувории кишоварзӣ» намои пурраи беруна ва дохилии бинои КВД

“Навъҳои  тухмии  сабзавоти  Тоҷикистон”-и  Вазорати  кишоварзии
Ҷумҳурии  Тоҷикистонро  дар  масоҳати  776,52  метри  мураббаъ
рангубори хушсифат ва таъмиру азнавсозӣ намуд.

Болопӯши утоқҳои корӣ ва амборҳои муассиса, ки солиёни зиёд
кӯҳнаву  фарсуда  гардида  буданд  дар  масоҳати  1641  метри
мурабба, бо иваз намудани дару теразаҳо, фарш, шифт (сақф) ва
равшанӣ бо сифати хуб пурра таъмиру азнавсозӣ карда шудааст.

Ҳамчунин 11- адад утоқҳои кории кормандони муассиса, ки ба
таъмири асосӣ (капиталӣ) ниёз дошт онро низ дар масоҳати 1121
метри мураббаъ бо тарҳи муосиру замонавӣ бо иваз намудани дару
теразаҳо, фарш, шифт (сақф) ва қандилҳо пурра таъмир карда
шуд.

Корҳои  сохтмонӣ  аз  ҷониби  ҶДММ  “Бунёдкори  Сомон”  тибқи
меъёрҳои талаботи стандартҳои экологӣ ва иҷтимоии Бонки ҷаҳонӣ
бо  сифати  баланду  замонавӣ  ба  анҷом  расида,  бино  мавриди
истифода қарор дорад.

Роҳбарияти Корхонаи воҳиди давлатии “Навъҳои тухмии сабзавоти
Тоҷикистон”  аз  дастгириҳои  пайвастаи  Ҳукумати  Ҷумҳурии
Тоҷикистон хушҳолу қаноатманд гардида, изҳори сипос намуданд.



 

Воридоти тухмии гурӯҳи элита
дар  доираи  лоиҳаи  “Баланд
бардоштани  устувории
кишоварзӣ”
Воридоти  тухмии  гурӯҳи  элита  дар  доираи  лоиҳаи  “Баланд
бардоштани устувории кишоварзӣ”

Мутахассисони  соҳаи  тухмипарварӣ  иброз  медоранд,  ки  тухмии
хушсифат кафолати серҳосилӣ буда, дар ҳолате, ки сари вақт
кишту агратехникаи парвариши онро дуруст ба роҳ монда шавад.

Аз санаи 28 сентябри соли ҷорӣ бо дастгирии Ҳукумати Ҷумҳурии
Тоҷикистон аз ҷониби Муассисаи давлатии “Рушди соҳибкорӣ дар
соҳаи  кишоварзӣ”  дар  доираи  лоиҳаи  “Баланд  бардоштани
устувории кишоварзӣ” воридоти 500 тонна тухмии гурӯҳи элитаи
навъҳои Алексеевич (200 тонна) ва Темирязевка-150 (300 тонна)

ба ҷумҳурӣ ағоз гардид.

Тухмиҳои  воридгардида  хушсифат  ва  дорои  сертификат
байналмилалӣ буда, ба шароити иқлими шаҳру ноҳияҳои ҷумҳурӣ
мутобиқ мебошад. Тухмиҳои элита барои рушди соҳаи тухмипарварӣ
равона  гардида,  тибқи  нақшаи  Вазорати  кишоварзии  Ҷумҳурии
Тоҷикистон ба беш аз 100 хоҷагиҳои тухмипарварӣ кишвар пешбинӣ
гардидааст.

Кишоварзони мамлакат (баҳрагирандагони лоиҳа) аз он қаноатманд
ҳастанд, ки ҳамасола ин иқдом бо дастгирии Ҳукумати Ҷумҳурии
Тоҷикистон  барои  хоҷагиҳои  тухмипарвар  ва  ниёзманди  кишвар
амалӣ  гардида,  барои  боз  ҳам  баланд  бардоштани  ҳосилнокии
зироатҳои  кишоварзӣ,  такрористеҳсолкунӣ,  истеҳсоли  тухмии
сертификатшуда, рушди соҳаи тухмипарварӣ ва таъмини амнияти
озуқавории кишвар равона мегардад.

 



Мулоқоти кории намоядаи Бонки
Ҷаҳонӣ  бо  кормандони
ташкилоти ҷамъиятии “Авесто”
Мулоқоти кории намоядаи Бонки Ҷаҳонӣ бо кормандони ташкилоти
ҷамъиятии “Авесто”

Санаи 25 октябри соли ҷорӣ дар доираи ташрифи Миссияи Бонки
Ҷаҳонӣ  дар  Муассисаи  давлатии  “Рушди  соҳибкорӣ  дар  соҳаи
кишоварзӣ” намояндаи Бонки Ҷаҳонӣ сармутахассис оид ба соҳаи
тандурустии Бонки ҷаҳонӣ Моҳинӣ Как бо кормандони ташкилоти
ҷамъиятии “Авесто” аз қабили намояндагон аз Муассисаи давлатии
“Маркази  миллии  солимии  репродуктивӣ”,  Муассисаи  давлатии
“Маркази  ҷумҳуриявии  илмию  клиникии  педиатрӣ  ва  ҷароҳии
кудакона”, “Маркази ҷумҳуриявии клиникии тибби оилавӣ” вохӯрӣ
баргузор намуд.

Дар  ҷараёни  вохӯрӣ  мутахассисони  соҳа  оид  ба  гузаронидани
омӯзишҳо  бо  мақсади  омода  намудани  кӯмаки  аввалияи  тиббию
санитарӣ бо донишҳои зарурӣ, барои самаранок истифода бурдани
витамину  микронутриентҳо  ва  мониторинги  тақсимоти  онҳо,
назорату  роҳнамоии  ҳамаҷониба  дар  миқёси  ҷумҳурӣ  ҳамчунин
ташвиқу тарғиби тарзи ҳаёти солим миёни аҳолӣ таваҷҷӯҳи хосса
зоир намуда, роҷеъ ба раванди корҳои иҷрогардида ба масъулин
тавассути рунамо ҳисоботи муфассал пешниҳод карданд.

Дар  фарҷоми  вохӯрӣ  сармутахассис  оид  ба  соҳаи  тандурустии
Бонки ҷаҳонӣ ҷиҳати дар оянда боз ҳам беҳтар намудани сифати
корҳои ба нақша гирифташуда, сари вақт таъмин ва дастрасии
аҳолӣ  бо  маводҳои  тиббӣ  (витаминҳо  ва  микронутриентҳо)  ба
мутахассисони соҳа тавсияҳои судманд пешниҳод намуд.

